
29-06-2018 

 

Inatsisartut Suleriaasianni § 37 imm.1. naapertorlugu Naalakkersuisunut apeqqut imaattoq matu-

muuna saqqummiuppara: 

 

Naalakkersuisunut apeqqut: 

 

1) Kalaallit Nunaanni angallassinermut kiffartuussinissamut isumaqatigiissusiornermi 

kikkut, qanorlu amerlatigisut 2016-imi neqeroorusiornikuuppat? 

 

2) Kalaallit Nunaanni angallassinermut kiffartuussinissamut isumaqatigiissut 

najoqqutaralugu: 

Qeqertarsuup tunua, Kalaallit Nunaata qeqqa, aamma Kalaallit Nunaata kujataa 

immikkut, taavalu tamakkiisoq malillugu, qanoq ukioq 2016-imi aningaasatigut 

isumaqatigiissut malillugu naleqassangatinneqarnikuuppat, qanorlu isumaqatigiissut 

2016-imeersumut sanilliukkaanni immikkut ukiuni 2017, aamma 2018-imi tapiissutit 

naleqalernikuuppat, qanorlu 2019-imi tapiissutit aningaasartuutigissamaarneqarpat? 

 

3) Diskoline A/S-ip Kalaallit Nunaanni angallassinermut kiffartuussinissamut 

isumaqatigiissummi angallavigisai ukua najoqqutaralugit. Qanoq angallassinermut 

kiffartuussinissamut isumaqatigiissummi immikkut taakkununnga tapinut, ilaalu 

ilanngullugit, ukiuni 2017-imut, 2018-imullu akeqarpat, taavalu 2019-imut qanoq 

tapiissutit annertutigissangatinneqarpat? 

a) Qeqertarsuup tunua, angallassinermut kiffartuussinissamut isumaqatigiissummi 

sumiiffik 4/5 

b) Kalaallit Nunaata qeqqa, angallassinermut kiffartuussinissamut 

isumaqatigiissummi sumiiffik 6 

c) Sydgrønland, angallassinermut kiffartuussinissamut isumaqatigiissummi sumiiffik 

7 

 

4) Bristow Group aamma Aluu Airlines qanoq annertutigisumik neqeroorusiornermi 

akeqartussaaneraappat, sumiiffiit ukunani: 

a) Qeqertarsuup tunua, angallassinermut kiffartuussinissamut isumaqatigiissummi 

sumiiffik 4/5 

b) Kalaallit Nunaata qeqqa, angallassinermut kiffartuussinissamut 

isumaqatigiissummi sumiiffik 6 

c) Kalaallit Nunaata kujataa, angallassinermut kiffartuussinissamut 

isumaqatigiissummi sumiiffik 7 

d) Angallassinermut kiffartuussinissamut isumaqatigiissummi katillugit 

5) Diskoline A/S-ip isumaqatigiissutaat sioqqullugu taaneqartoq najoqqutaralugu, taanna 

isumaqatigiissut unitsiinnaraanni, allanik angallassisussanik taarsernagu, qanoq 

aningaasartuutit annertutigissappat? 

 

6) Kalaallit Nunaanni angallassinermut kiffartuussinissamut isumaqatigiissut 2016 

najoqqutaralugu, Bristow Group aamma Aluu Airlines neqeroorusiornerat malillugu 

assartuussisussatut isumaqatigiissusiorfigigaanni, tassannga Diskoline A/S 

isumaqatigiissutaasa apeqqut 5 najoqqutaralugu peernerani akissutaasut, qanoq 

aningaasartuutit katillugit annertutigissappat? 

 

7) Piffissarititaasoq sioqqullugu kingornalu angallassinermut kiffartuussinissamut 

isumaqatigiissusiornerit allanngortinneqarnissaannut Naalakkersuisut 

pilersaaruteqarpat? 

 

Tunngavilersuut: 

Inuiaqatigiit facebook aqqutigalugu politikikkut oqallittarfiatigut aammalu inuit oqaasiinnartigut 

anngussuisarnerat kiffartuussinissamik isumaqatigiissut Diskoline A/S-imut tunngasoq kujataani 

aamma avannaani isorineqaqaluni oqallisigineqarnikooqaaq, kujataani aamma avannaani angal-

lanneq erloqinartutut iluamillu aaqqissuulluangaanngitsutut nalilerneqarluni taakkartorneqarluni 

akillu qaffasippallaarnerarlugit eqqartorneqarsimalluni. 

 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat 

